Notre Dame des Fous
Tatatie,

tatatoe,

d’haile wereld toert en toert

en tiereliert in joe.

Tatatie,

tatatoe,

en mien wicht in t keerskelicht,

dij danst mit hoge kleur;

en achter t altoar speult men vrolek kiekeboe - 

en, o, Maria kikt aandachteg noar ons, doe.

La cathédrale,

la cathédrale

est plein de fous,

plein de fous.

Floìtmeziek en rozeg licht

spuilt hier over de vlouer.

Dus, Maria, ogen dicht:

duvel komt hier mit zien mouer.

Blode scholders, blode rug

en taikens in t vèl.

Ach, Maria, doe magst wel kieken, 

dien zeun was ja ook n rebèl.

t Is die aal wèl.

Tatatie,

tatatoe,

d’haile wereld toert en toert

en tiereliert in joe.

Tatatie,

tatatoe,

en mien laif bekikt mie schaif
mit kop opzied, zo blied -
en achter t altoar speult men vrolek kiekeboe - 

en, o, Maria kikt aandachteg noar ons, doe.

La cathédrale,

la cathédrale

est plein de fous,

plein de fous.

Wichtje, schoef mor stoef aan mie,

kìnst mie hoast nait verstoan zo.

As ik miem as Jacques Tati,

dèn is d’laifde gaauw doan, o!

Ik proat Grunnegs en doe Frans,

toal het n roar medèl.

Ach, Maria, doe magst wel lustern, 

doe waist aal wat dat mainen zel.

t Is die aal wèl.

Tatatatie,

tatatatoe,

tatatie,
tatatoe,

tatatoe.

Floìtmeziek en rozeg licht

spuilde over de velden.

En mien laif zee: ‘Ogen dicht,

k Heb ‘nouvelles’ te melden.’

t Was in t Grunnegs en in t Frans

en ik, ik snapde t wel.

Ach, Maria, doe duurst wel kieken, 

comme la vie est belle, ah!
Et toute la terre
s’ra plein de fous,
s’ra plein de fous.

